


Кулаковская Агафья Петровна
(1928-2015) 

1928 сыллаахха атырдьах ыйын 25 күнүгэр Таатта оройуонун

Ханньас нэhилиэгин «Ытык таҥаhа» сайылыгар төрөөбүтэ.

Дьокуускайдааҕы культпросвет училище библиотечнай

салаатын кэтэхтэн үөрэнэн бүтэрэн 1957 сыллаахтан пенсияҕа

тахсыар дылы Чычымахха библиотекарынан үлэлээбитэ.

Ииhинэн эдэр эрдэҕиттэн сөбүлээн дьарыктанара, 1978 с.

бочуоттаах сынньалаҥҥа тахсан баран умсугуйан

дьарыктаммыта. Ордук оҕуруо, быысапка анньан ойуулуурун,

таҥас кырадаhынан аттаран, туулээҕи тигэрин сөбүлүүрэ.

Этэрбэс билэлэрин, үтүлүктэри, бэргэhэ арааhын, соннору,

чаппараах көрүҥнэрин, көбүөрдэр араастарын, декоративнай

суумкалары, сувенирнай сымнаҕас оҥоhуктары тигитэлээбитэ.

Дьон көрдөһүүтүн быһа гыммакка сакааһынан босхо иистэнэрэ,

иис ымпыгар-чымпыгар элбэх дьону уһуйбута. Араас

быыстапкаларга кыттара, «Уран тарбах», «Уус удьуор дьиэ

кэргэн» анал ааттары ылбыта. Саха Республикатын уус-уран

оҥоhугар норуот маастара буолбута.

Агафья Петровна нэһилиэгин туһугар элбэх сыллаах

сыралаах үлэтэ сыаналанан «Амма нэһилиэгин Бочуоттаах

олохтооҕо» үрдүк ааты ылбыта





















Малышева Розалия Романовна

1934с. балаҕан ыйын 1 күнүгэр Чычымахха төрөөбүтэ.

Оҕо эрдэҕиттэн иистэнэрэ. Иис абылаҥар учуутал саҥаһа

Вера Артемьевна Васильева уһуйбута. Ыал буолан баран

оччотооҕуга таҥас-сап кырыымчык кэмигэр оҕолорун бэйэтэ

тигэн таҥыннарара. 20-тэн тахса сыл «Туйаара» уһуйаанна

иитээччинэн үлэлээбитэ. Кэлин бочуоттаах сынньалаҥҥа

тахсан баран быысапкалыырын, оҕуруо анньарын,

кыбытыылаах саахыматтары тигэрин салҕаабыта.

Сиэннэригэр барыларыгар бэргэһэ, сон, араас маскараат,

чаппараах, саахымат көбүөр, харысхал, үтүлүк, сумочка

арааһын уо.д.а. тикпитэ.

Розалия Романовна сыралаах үлэтэ сыаналанан Амма

нэһилиэгин бочуоттаах олохтооҕо, СӨ бочуоттаах

кырдьаҕаһа, СӨ уус-уран оҥоһугар норуот маастара анал

бэлиэлэр хаһаайкалара буолбута.

(1934-2023)













Иванова Акулина Прокопьевна

1939 с. олунньу 24 күнүгэр «Чкалов» холкуос Дьиэрэҥнээх

нэhилиэгин Кыыртаах алааhыгар күн сирин көрбүтэ. Саха тѳрүт

таҥаhын тигиитэ 1968 с. Чычымах оҕо саадыгар ыhыах тэрийбит

кэмиттэн саҕаламмыта. Сүрүннээн кыhыҥҥы этэрбэhи, бэргэhэни,

дьахтар, эр киhи , оҕо сахалыы таҥастарын, дьахтар бууктаах сонун,

киэргэл көбүѳрдэри тикпитэ, иистэригэр быысапка, оҕуруо,

кырадаhыннарынан «саахымат», кыбытык ньымаларын сөбүлээн

туттара.

Иистэрин тус быыстапката 1989, 2006, 2009, 2012 сс. турбута.

Нэhилиэк, улуус, республика таhымнаах куонкурустарга

ситиhиилээхтик кыттыбыта. 1990 с. Сунтаарга С.А. Зверев-Кыыл

Уола төрөөбүтэ 90 сылыгар аналлаах саха таҥаhын түhүлгэтигэр 1-

кы миэстэни ылбыта.

Акулина Прокопьевна Амма нэhилиэгин Бочуоттаах олохтооҕо,

1976 с. Саха АССР дьахталларын конференциятын делегата, 2000

сылтан С.Р. Кулачиков-Эллэй аатынан Чычымах орто оскуолатын

попечителэ, СѲ үөрэҕириитин ветерана, СѲ уус-уран оҥоhугар

норуот маастара.



















Ефимова Татьяна Васильевна

1942 с. тохсунньу 15 күнүгэр Таатта улууhугар Көрдөрүүлээххэ

тѳрѳѳбүтэ. 1968 с. СГУ тыа хаhаайыстыбатын ветеринария

салаатын бүтэрэн үлэлии кэлбитэ. Кэлин оскуолаҕа

үлэлээбитэ. 2001 с. «Алаас Хотуттара» - үҥкүү, ырыа, 2009 с.

«Алгыс» иис түмсүүлэрин тэрийбитэ. Үйэтитиигэ элбэхтик

үлэлэhэр. Ѳксөкүлээх балаҕаныгар нэhилиэк

иистэнньэҥнэрин көмөлөрүнэн , «Айар алаhа» дьиэтигэр 7

панно, 2 ат толору симэҕэ нэhилиэккэ, Суотту, Чысхаан

музейдарыгар чаппараах комплега, «Таатта» музейга үс

реалист суруйааччылар дьиэлэригэр 5 утуйар орон таҥаhа

тигиллэн бэлэхтэннэ.

Амма нэhилиэгин Бочуоттаах олохтооҕо. «СѲ уус-уран

оҥоhугар өҥөтүн иhин» бэлиэ, Российскай Федерация дьиэ-

кэргэн «Таптал уонна бэриниилээх буолуу», «Сэрии оҕото»

мэтээллэр хаhаайкалара. СѲ уус-уран оҥоhугар норуот

маастара.



Татьяна Васильевна 2021 с. «Алгыс»

иистэнньэҥнэрэ диэн альбом – кинигэни

хомуйан бэчээттэтэн таһааттарда.

Кинигэни Богдокумова Альбина

Анатольевна таҥан оҥорбут.

Манна барыта 24 иистэнньэҥ,

нэһилиэккэ иис сайдыытын туһунан

сырдатыллыбыт. Кинилэр

оҥоһуктарын хаартыскалара

киирбиттэр.























Харлампьева Людмила Павловна

1949 с. алтынньы 22 күнүгэр Таатта улууhун

Чычымаҕар төрөөбүтэ.

1967 с. Чычымах 8 кылаастаах оскуолатын

бүтэрэн Дьокуускай куоракка ГПТУ – 8 киирбитэ.

1970 с. дьахтар былааччыйатын тигэр бортунуой

идэтин ылбыта.

1971 с. ыал буолан алта оҕолоох, сүүрбэччэ

сиэннээх. Детсадка 10 сыл, онтон совхозка үлэлээн

бочуоттаах сынньалаҥҥа тахсыбыта. Үлэ бэтэрээнэ.

Түүлээҕинэн, туоhунан, араас таҥаhынан

иистэнэр. Быысапкалыыр, оҕуруолуур. Элбэх

сиэннэрин, нэhилиэк дьонун этэрбэстэрин ,

бэргэhэлэрин тигэр. Кэргэнэ Николай Михайлович

этэрбэстэри улларар, саппыкылары өрөмүөннүүр.

Людмила Павловна 2019 с. Таатта улууhун

норуотун маастара буолбута.










